
«52 E U Z K E R E A 

TXORIJA 
Goiz atan itxi eban lenengoz abija. 

Egaizkada labur-zakartxu bat eginda, bere abija 

dingilizka eguan zugatz-adar baten jarri zan. 

Amea eltxuak arrapatzen urtenda ikusten eban an, 

urrun. mendijak eta ortziak alkar mosu emoten daben 

lekuban. 

Bera ixan zan anditxuba. Arrezkero lumatuta be 

ba-eguan. Laster jakingo eban bere buruba alikatu-

teko janarija bilatzen... ¡Eta orduban berak bai 

egaizkadeak! 

Loraz estalduriko lats-ertzeraño jatsitta, a r garden 

-garbijan sartu ta igeri, ta gero lumatxubak arrotu 

eguzkittan. Zugatz-buru-ganera barriro igon eta andik 

mendijak baño arago egaiz. 

¡A! ¡Eguak lumatuta eukittiak emoten daun azka-

tasun ederra! ¡Beria da bixija, abijen estutasuna itxi-

ta! Orretara oldoztuten eguala, pozez txioka asi zan. 

Bat-batez bere atzian zaratia susmau eban. Aran-

tza begiratu ta une atan ixugarrizko esku batek arr-

apauta, gora Jaso eban txori gaxuori. 

Esku arek berarizko toki baten sartu eban txorija, 

Illuntxu egon zan, baña bai epela ta biguna be. Muti-

llen kolkuan eguan. 

Luzarotxu egon zan an, geldi-geldirik, arnasea 

artzeko be bildur zala. 

Gaxuari betikotasuna iruditzen yakon astija. 

Azkenez, arrapau eban eskutzar berberak kolkotik 

atarata. Burdiñari lodidun espetxe b a t e n aurrian 

imiñi eban, Atia zabaldu, eskuto arek txori gaxuari 

barrurantz eragin eta bere atzian atia i t x i zan. 

An bai eukazan janarija ta ura, ¡Baña zelako ja-

narija! Etxakon berari bape atsegin. Eta atsegin ixan-

da be ukuturik be ezeutson egingo. 

K A Y O L A N 
¡Aren ittuna! Larri eguan espetxe atan. Loruak 

zatittu ta andik iges egitteko egitten ebazan alegia gus-

tijak alperrikuak izan ziran. ¡Ezin, ezin ausi! !Betiko 

galdu eban azkatasuna! ¡Agur betiko bere gurarijak 

sortu euzan amets zoragarrijak! 

Ezeban iñoz ortze-ziar egaz egingo, ezta loraz in-

guraturiko errekatik urik edango be. 

Betiko espetxaldaba... ¡Iltia al ba'litz! ¡Bixitz a 

baño gurago eban erijotzea! 

Berak ondo ezaguturiko txio bat entzunda, buraba 

bixiro jaso eban, ¡ta an bere ama maittia! 

Berarentzako mokua janariz betia ebala, abira bi-

gurtu zan, baña ezeban umia idoro. Tamalez beterik, 

asi zan umia bilatzen, eta jopu bat eginda espetxer-

atuba aurkittu eban. 

Euren mokuak alkartuta, amak laztandu eban eta 

barriro juan zan egazka. 

Laster bigurtu zan ostera be ta umiari mosu egi-

tten duala, pikuen barruban janari bakana sartu eu-

tson. Beste batzutan lez, etzan a eltxua ixan, bedar 

baten azija baño. 

Juan zan ama ta txori gaxua kayolako sotz baten 

ganian, sedazko kirikiñotxu baten antzez luma gusti-

jak arrotuta lotu zan. 

Bijaramonian. txorija arrapau eban mutillak bera 

ikusten juan zanian, idoro eban kayolako loruan, 

bere ankatxu gogortubaz gora. begijak itxitta ta piko-

txuba erdi zabalik... 

Ilda eguan. 

¿Tamalez il zan? 

Ez. maitte-maitterik eban amak zittala emon eutson. 

Gurago eban semia iltia. jopuba ikustia baño. 

UTARSUS. 


